Evangelium vum 7. Sonndeg am Joreskrees (Joer B)
Mk 2,1-12

Den Har sief mat iech all.

An och mat lech.

Aus dem hellegen Evangelium nom Markus.
Dir all Eier, Har.

Nodeems de Jesus nees op Kapharnaum komm war,
hunn d'Leit héieren, datt hien do an engem Haus war.

Et sinn esouvill Leit zesummekomm,
datt keng Plaz méi war, esouguer net virun der Dier,
an hien huet hinnen d'Wuert verkénnegt.

Du sinn der komm, déi e Gelahmte bei de Jesus bruecht hunn.
Si waren zu hirer véier, fir de Mann ze droen.

Well si dee Gelahmte wéinst deene séllege Leit
net bis bei hie brénge konnten,
hunn si do, wou de Jesus war, den Daach ofgedeckt
an e Lach dra gemaach,

fir d'Brétsch mat deem Gelahmten erofzeloossen.

WEéi de Jesus hire Glaf gesinn huet,
sot hien zu deem Geldhmten: "Kand,
deng Sénne sinn dir nogelooss!"

Elo souzen der awer en etlech vun de Schréftgeléierten do,
déi an hirem Haerz geduecht hunn:

"Wat geet deen do un, esou ze schwatzen?!
Hie lastert den Herrgott!
Wie kann da Sénnen noloossen, wann net den Herrgott eleng?!"

De Jesus, dee glaich an sengem Geescht erkannt hat,
datt si esou bei sech geduecht hunn,
sot zu hinnen: "Firwat denkt dir esou eppes an arem Haerz?

Wat ass da méi liicht:
zu deem Gelahmten ze soen: 'Deng Sénne sinn dir nogelooss!’,
oder ze soen: 'Stéi op, huel deng Brétsch a géi!'?

Dir sollt awer wéssen,
datt de Ménschejong Muecht huet,
op der Aerd Sénnen nozeloossen."
An hie sot zu deem Gelahmten:

"Ech soen dir:
Stéi op, huel deng Brétsch a géi heem!"

Dunn ass dee Gelahmten opgestan,

huet eenzock seng Brétsch geholl

an ass bei hinnen zou erausgaang,

esou datt d'Leit alleguer ausser sech waren.
Si hunn den Herrgott gelueft
a soten: "Esou eppes hu mir nach ni gesinn!"

G. Evangelium vun eiser Har Jesus Christus.
A. Dech, Christus, luewe mir.



